
				এই পাতাটির মুদ্রণ সংশোধন করা প্রয়োজন। 
ইহাদের সংস্রবে থাকিয়া আমি বড়ই উপকৃত হইতে লাগিলাম। ইহাদিগকে দেখিয়া আমার নারীজাতির প্রতি শ্রদ্ধা অনেক বাড়িয়া গেল। বিশেষত ইহাদিগের সহিত সম্বন্ধ সূত্রে রামতনুবাবুর সহিত আলাপ পরিচয় হইয়া ভঁহাতে আমি সাধুতার যে আদর্শ দেখিলাম, তাহা তুলিবার নহে। আমি শ্বশুরকুল হইতে প্রসন্নময়ীকে আনিয়া ইহাদের সঙ্গে বাস করিতে লাগিলাম।
প্রসন্নময়ী কলিকাতাতে আসিয়া গৃহ ধর্মে প্রবৃত্ত হইলেন বটে, কিন্তু কয়েক মাসের মধ্যেই তাহার স্বাস্থ্য একেবারে ভাঙিয়া গেল । আমার স্কলারশিপ মাত্র অবলম্বন, এদিকে আবার বি. এ. পরীক্ষার বৎসর উপস্থিত। সাংসারিক চিন্তা, রোগীর সেবা, শিশুকন্যা হেমলতার রক্ষণাবেক্ষণ, এই সকল কারণে আমার পাঠের সমূহ ক্ষতি হইতে লাগিল । এই সময় স্বৰ্গীয় ডাক্তার অন্নদাচরণ খাস্তগিরি মহাশয় ও অপরাপর কতিপয় ডাক্তার বন্ধু সহায় না হইলে এই বিপদ সাগর উত্তীর্ণ
হইতে পারিতাম না ।
১৮ - ০ সালের ৮ই শ্রাবণ আমার দ্বিতীয়া কন্যা তরঙ্গিণীর জন্ম হইল। সে
সাত মাসে জন্মিয়াছিল। তাহাকে তুলার বিছানা করিয়া কৃত্রিম তাপ দিয়া ব্যাচাইতে
হইয়াছিল বলিয়া তাহার নাম ‘তুলী’ হইয়া গিয়াছে, এবং তাঁহাই অন্যাপি আছে। তাহার জীবন রক্ষা খাস্তুগির মহাশয়ের চিকিৎসা-পারদর্শিতাব একটি উজ্জল
প্রমাণ। সে যে বঁচিবে, কেহই তাহা মনে করে নাই। দুই-একমাস পরেই বায়ু পরিবর্তনের জন্য কলাইঘাটার যে কুঠাতে উৎসব হইয়াছিল এবং যেখানে তদবধি আমাদের ব্রাহ্ম বন্ধু নীলকমল দেব ছিলেন, সেখানে প্রসন্নময়ীকে বুখিয়া আসি ; এবং আমি ৩৩নং মুসলমান পাড়া লেনে, যে বাসাতে রজনীনাথ রায়, নন্দলাল রায়, সাৱদানাথ হালদার, শ্রীনাথ দত্ত, কালীপ্রসন্ন চক্রবর্তী প্রভৃতি সহন্দীক্ষিত ব্রাহ্ম বন্ধুগণ বাস করিতেছিলেন, সেই বাসাতে তাহদের সঙ্গে গিয়া বাস করিয়া বি. এ.
পরীক্ষার জন্য প্রস্তুত হইতে থাকি । তখনকার মেম-মাস্টার। এ সময়ের একটি স্মরণীয় ঘটনা গণেশসুন্দরীর খ্রীষ্ট
ধর্ম গ্রহণ ও তৎপরে ব্রাহ্মসমাজে আগমন। গণেশ মুন্দরী কলিকাতা নিবাসী এক বৈদ্য পরিবারের বিধবা কন্যা । মিশনারী মহিলাগণ তখন হিন্দু গৃহস্থাদিগের বাড়িতে বাড়ি•ে অন্ত:পুরবাসিনী হিন্দু লালমাদিগকে পড়াইয়া বেড়াইতেন। অতি অল্প दाई র্তাহাদিগকে পাওয়া যাইত । ५aईधश्च अभिक डgtलांक निख গৃহে তঁহাদিগকে ডাকিয়া স্বীয়-স্বীয় ভবনের মহিলাদিগকে পড়াইতে দিতেন। আমিও প্রসন্নময়ীকে আনিয়া প্রথমে এইরূপে পড়াইবার বন্দোবস্ত করিয়াছিলাম। তৎসম্বন্ধে একটি কৌতুককর গল্প মনে আছে। তাই এই স্থানে বলিতে ইচ্ছা করিতেছে। যে মেম

